
ГЛАВА 1

АГУЛЬНЫЯ ПАЛАЖЭННІ

1.  Дзяржаўная ўстанова адукацыі “Вучэбна-педагагічны комплекс Сыраваткінскі яслі-сад-сярэдняя  школа”, (далей – Установа) – з`яўляецца юрыдычнай асобай, арганізаваная па рашэнню Смаргонскага раённага выканаўчага камітэта (далей – Смаргонскі райвыканкам), якая ажыццяўляе сваю дзейнасць ў адпаведнасці з Канстытуцыяй Рэспублікі Беларусь, Кодэксам аб адукацыі Рэспублікі Беларусь і іншымі нарматыўнымі актамі Рэспублікі Беларусь.

2. Поўная назва  Установы : 

на рускай мове – Государственное учреждение образования «Учебно-педагогический комплекс Сыроваткинский ясли-сад-средняя  школа»;

на беларускай мове – Дзяржаўная ўстанова адукацыі  “Вучэбна-педагагічны комплекс Сыраваткінскі яслі-сад-сярэдняя  школа”.

Скарочаная назва: 

на рускай мове:  Сыроваткинский ясли-сад-средняя школа; 

на беларускай мове: Сыраваткінскі яслі-сад-сярэдняя школа.

3. Месцазнаходжанне Установы: 231014, в. Сыраваткі, вул. Школьная, д. 2, Смаргонскі раён, Гродзенская вобласць. 

4. Тып установы – установа агульнай сярэдняй адукацыі сістэмы адукацыі Рэспублікі Беларусь. 
5. Від установы – вучэбна-педагагічны комплекс.

6. Заснавальнікам  Установы з`яўляецца Смаргонскі  райвыканкам. Адкрыццё і дзяржаўная рэгістрацыя ствараемай Установы як юрыдычнай асобы, унясення змяненняў і дапаўненняў у Статут Установы ажыццяўляецца ў парадку, устаноўленым заканадаўствам Рэспублікі Беларусь. У сваёй дзейнасці  Установа падпарадкоўваецца выканаўчаму камітэту, а таксама аддзелу адукацыі, спорту і турызму Смаргонскага райвыканкама як  вышэйстаячай арганізацыі.

7. Установа з`яўляецца юрыдычнай асобай, якая  мае ў аператыўным кіраванні абасобленную частку дзяржаўнай маёмасці, нясе самастойную адказнасць па сваіх абавязацельствах, можа ад свайго імя набываць і ажыццяўляць  маёмасныя і немаёмасныя правы, выконваць абавязацельствы, быць істцом і адказчыкам  у судзе.

8. Установа мае пячатку дзяржаўнай Установы з выявай Дзяржаўнага герба Рэспублікі Беларусь, штамп са сваім найменнем, бягучы і іншыя рахункі ў банках, якія адкрываюцца ва ўстаноўленым парадку.  

9. Установа ў сваёй дзейнасці кіруецца Канстытуцыяй Рэспублікі Беларусь, Кодэксам Рэспублікі Беларусь аб адукацыі, іншымі актамі заканадаўства Рэспублікі Беларусь  і Статутам Установы.   

10. Дзяржаўны кантроль за забеспячэннем якасці адукацыі ва Установе ажыццяўляецца ўпаўнаважанымі дзяржаўнымі органамі ў адпаведнасці з заканадаўствам Рэспублікі Беларусь.

Пісьмовая справаздачнасць вышэйстаячым органам кіравання адукацыяй прадстаўляецца ў адпаведнасці з патрабаваннямі органаў дзяржаўнай статыстыкі  Рэспублікі Беларусь.

11. Установа : 

11.1. будуе свае  ўзаемаадносіны з сям`ёй па пытаннях навучання і выхавання навучэнцаў на прынцыпах супрацоўніцтва;

11.2. узаемадзейнічае з Установамі пазашкольнага выхавання і навучання, дзяржаўнымі арганізацыямі здароўя, установамі культуры, спорту,  добраахвотнымі таварыствамі, юрыдычнымі і фізічнымі асобамі;

11.3. падтрымлівае дзейнасць маладзёжных і дзіцячых грамадскіх арганізацый  (аб`яднанняў), якая не супярэчыць заканадаўству Рэспублікі Беларусь.

11.4. ва Установе  забараняецца стварэнне  і дзейнасць палітычных партый, іншых грамадскіх арганізацый (аб`яднанняў), якія маюць палітычныя мэты, а таксама стварэнне і ананімная або іншая  супярэчная  заканадаўству дзейнасць   рэлігійных арганізацый.

12. Навучанне і выхаванне пры рэалізацыі адукацыйных праграм агульнай сярэдняй адукацыі ажыццяўляюцца на адной з дзяржаўных моў Рэспублікі Беларусь. Установа  па ўзгадненню з аддзелам адукацыі, спорту і турызму Смаргонскага райвыканкама вызначае мову навучання – беларускую.

Вывучэнне беларускай, рускай і замежнай  мовы (нямецкая, англійская)   з`яўляецца абавязковым.

13. У парадку, прадугледжаным заканадаўствам Рэспублікі Беларусь, могуць стварацца класы, у якіх навучанне і выхаванне ажыццяўляецца на мове нацыянальнай меншасці  або вывучаецца мова нацыянальнай  меншасці.

14.  Парадак вывучэння беларускай або рускай мовы  навучэнцамі, якія часова знаходзяцца на тэрыторыі Рэспублікі Беларусь,  вызначаецца  Міністэрствам адукацыі Рэспублікі Беларусь.

15. Адукацыйны працэс арганізуецца ў вочнай і завочнай формах, самастойна (у сям`і) з атэстацыяй у парадку экстэрната. Дазваляецца спалучэнне гэтых формаў арганізацыі адукацыйнага працэсу, а таксама навучанне па індывідуальных вучэбных планах.

16. Установа мае права ажыццяўляць эксперыментальную  і інавацыйную  дзейнасць у адпаведнасці з заканадаўствам. 
17. Дзяржаўная акрэдытацыя Установы на адпаведнасць заяўленаму віду, пацвярджэнне дзяржаўнай акрэдытацыі на адпаведнасць заяўленаму віду ажыццяўляюцца ў парадку, устаноўленым заканадаўствам.

18. Установа мае права ажыццяўляць міжнароднае супрацоўніцтва ў адпаведнасці з заканадаўствам Рэспублікі Беларусь.

19. Установа можа мець у сваей структуры вучэбна-метадычныя і іншыя структурныя падраздзяленні, якія неабходны для забеспячэння яе дзейнасці, якія дзейнічаюць на падставе палажэнняў, зацверджаных ва ўстаноўленым парадку.

20. Ва Установе можа стварацца сацыяльна-псіхалагічная служба, якая працуе ў адпаведнасці з Палажэннем аб сацыяльна-псіхалагічнай службе ва ўстановах адукацыі Рэспублікі Беларусь, якое зацверджана Міністэрствам адукацыі.

ГЛАВА 2

ПРАДМЕТ, МЭТЫ, ЗАДАЧЫ ДЗЕЙНАСЦІ УСТАНОВЫ 

21. Прадметам дзейнасці Установы з'яўляецца рэалізацыя адукацыйнай праграмы дашкольнай адукацыі, адукацыйных праграм агульнай сярэдняй адукацыі, адукацыйных праграм спецыяльнай адукацыі, адукацыйнай праграмы дадатковай адукацыі дзяцей і моладзі, адукацыйнай праграмы прафесіянальнай падрыхтоўкі рабочых (служачых), праграмы выхавання і абароны праў і законных інтарэсаў дзяцей, якія знаходзяцца ў сацыяльна небяспечным становішчы, праграмы выхавання дзяцей, якія маюць патрэбу ў аздараўленні.

22. Асноўнай  мэтай  дзейнасці Установы  з`яўляецца рэалізацыя  дзяржаўных адукацыйных стандартаў дашкольнай, агульнай сярэдняй адукацыі, фарміраванне адукаванай, сацыяльна, духоўна і маральна ўстойлівай творчай асобы, выхаванне грамадзяніна Рэспублікі Беларусь, які любіць сваю Радзіму, паважае правы і свабоды чалавека, валодае навыкамі здаровага ладу жыцця.

23. Асноўнымі задачамі Установы з'яўляюцца:

23.1. забеспячэнне атрымання навучэнцамі агульнай базавай і агульнай сярэдняй адукацыі ў адпаведнасці з адукацыйнымі стандартамі агульнай сярэдняй адукацыі;

23.2. фарміраванне ў навучэнцаў навуковага светапогляду, духоўнай перакананасці, культуры паводзін, эстэтычнага густу, развіццё духоўнай сферы навучэнцаў, фарміраванне патрыятычных пачуццяў, павагі да гісторыі, культуры, прыроды свайго краю;

23.3. замацаванне і захаванне фізічнага і псіхічнага здароўя навучэнцаў, выхаванне беражлівых і адказных адносін да свайго здароўя і здароўя іншых грамадзян, фарміраванне гігіенічных навыкаў і здаровага ладу жыцця;

23.4. падрыхтоўка навучэнцаў да ўсвядомленага прафесійнага самавызначэння, прадаўжэння адукацыі, працоўнай і грамадскай дзейнасці, сямейнага жыцця;

23.5. узаемадзеянне з сям'ёй для забеспячэння паўнацэннага развіцця навучэнцаў;

23.6. абнаўленне матэрыяльна-тэхнічнай базы, стварэнне камфортных умоў для жыццядзейнасці Установы;

23.7. выхаванне грамадзяніна Рэспублікі Беларусь.

ГЛАВА 3

СТРУКТУРА УСТАНОВЫ

24. Яслі-сад-сярэдняя школа – вучэбна-педагагічны комплекс, у якім рэалізуецца адукацыйная праграма дашкольнай адукацыі для выхаванцаў ранняга і дашкольнага ўзросту, ажыццяўляецца навучанне і выхаванне на І, ІІ і ІІІ ступенях агульнай сярэдняй адукацыі, рэалізуецца праграма выхавання і абароны правоў і законных інтарэсаў дзяцей, якія знаходзяцца ў сацыяльна-небяспечным становішчы, а таксама могуць рэалізоўвацца адукацыйныя праграмы спецыяльнай адукацыі, адукацыйная праграма дадатковай адукацыі дзяцей і моладзі, праграма выхавання дзяцей, якія маюць патрэбу ў аздараўленні, і ў мэтах спартыўнай падрыхтоўкі вучняў можа арганізоўвацца вучэбна-трэніровачны працэс па відах спорту.

25. Структура Установы наступная : 

узровень дашкольнай адукацыі;

узровень агульнай сярэдняй адукацыі.

26. Дашкольная адукацыя  – узровень асноўнай адукацыi, накіраваны на рознабаковае развіццё асобы дзіцяці ранняга і дашкольнага ўзросту ў адпаведнасці з яго ўзроставымі і індывідуальнымі асаблівасцямі, здольнасцямі і патрэбамі, фарміраванне ў яго маральных нормаў, набыццё ім сацыяльнага вопыту.

27. Агульная сярэдняя адукацыя складаецца:

І ступень – пачатковая адукацыя (І – ІV класы);

ІІ ступень – базавая адукацыя (V – ІХ класы); 
ІІІ ступень – сярэдняя адукацыя (Х – ХІ класы).

І і ІІ ступені агульнай сярэдняй адукацыі складаюць агульную базавую адукацыю. 

І, ІІ і ІІІ ступені агульнай сярэдняй адукацыі складаюць агульную сярэднюю адукацыю. 

28. На І ступені агульнай сярэдняй адукацыі рэалізуецца адукацыйная праграма пачатковай адукацыі.

Навучанне на І ступені забяспечвае  развіццё асобы навучэнца, фарміраванне яго першапачатковых поглядаў на прыроду, чалавека, грамадства. У працэсе навучання вучні набываюць неабходныя ўменні і навыкі вучэбнай дзейнасці: чытання, пісьма, ліку, авалодваюць элементамі тэарэтычнага мыслення, мастацка-эстэтычнай, практычнай дзейнасці, культуры мовы і паводзін, асновамі асабістай гігіены, здаровага ладу жыцця. 

Пачатковая адукацыя дае права на працяг навучання на ІІ ступені агульнай сярэдняй адукацыі.

29. На ІІ ступені агульнай сярэдняй адукацыі рэалізуецца адукацыйная праграма базавай адукацыі.

Навучанне на ІІ ступені забяспечвае засваенне асноў навук, далейшае станаўленне асобы навучэнцаў, развіццё іх здольнасцей і схільнасцей, фарміраванне навуковага светапогляду, авалоданне сацыяльнымі, культурнымі, маральнымі нормамі і правіламі,  фарміраванне гатоўнасці да прафесійнага самавызначэння.

 Агульная базавая адукацыя дае права на працяг навучання на ІІІ ступені агульнай сярэдняй адукацыі, а таксама на ўзроўнях  прафесійна-тэхнічнай, сярэдняй спецыяльнай адукацыі. 
Засваенне зместу адукацыйнай праграмы базавай адукацыі з’яўляецца абавязковай.

30. На ІІІ ступені агульнай сярэдняй адукацыі рэалізуецца адукацыйная праграма сярэдняй адукацыі.

Навучанне на ІІІ ступені агульнай сярэдняй адукацыі забяспечвае духоўнае і фізічнае развіццё асобы, падрыхтоўку да  паўнацэннага жыцця ў грамадстве, выхаванне грамадзяніна Рэспублікі Беларусь, авалоданне навучэнцамі дзяржаўнымі мовамі Рэспублікі Беларусь, навыкамі разумовай і фізічнай працы, фарміравання маральных  перакананняў, культуры паводзін, эстэтычнага густу і здаровага ладу жыцця, гатоўнасці да самастойнага жыццёвага выбару, пачатку працоўнай дзейнасці.

Агульная сярэдняя адукацыя дае права на працяг адукацыі на ўзроўнях  прафесійна-тэхнічнай, сярэдняй спецыяльнай, вышэйшай адукацыі.
31. Тэрмін атрымання:

31.1. агульнай базавай адукацыі складае дзевяць гадоў;

31.2. агульнай сярэдняй адукацыі складае адзінаццаць гадоў.

32. Тэрміны навучання на ступенях агульнай сярэдняй адукацыі складаюць:

32.1. на І ступені – чатыры гады;

32.2. на ІІ ступені – пяць гадоў;

32.3. на ІІІ ступені – два гады. 
33. Для арганізацыі адукацыйнага працэсу пры навучанні і выхаванні на І, ІІ і ІІІ ступенях агульнай сярэдняй адукацыі вучні аднаго ўзросту аб'ядноўваюцца ў клас. У выпадках, прадугледжаных заканадаўствам Рэспублікі Беларусь, клас можа дзяліцца на групы.

34. Адкрыццё класаў ва Установе ажыццяўляецца ў адпаведнасці з Кодэксам Республікі Беларусь аб адукацыі, іншымі нарматыўнымі прававымі дакументамі. 
35. Для забеспячэння  атрымання адукацыі  асобамі з асаблівасцямі псіхафізічнага развіцця могуць стварацца :

35.1. спецыяльныя класы (групы)  для  асоб з асаблівасцямі псіхафізічнага развіцця ;

35.2. класы (групы) інтэграванага навучання і выхавання для асоб з асаблівасцямі псіхафізічнага развіцця і асоб, якія не маюць псіхафізічных парушэнняў;

35.3. Пункт карэкцыйна-педагагічнай дапамогі для аказання своечасовай кваліфікацыйнай карэкцыйна-педагагічнай дапамогі дзецям з асаблівасцямі псіхафізічнага развіцця, якія маюць часовыя цяжкасці  ў засваенні  вучэбных праграм.

Пункт карэкцыйна-педагагічнай дапамогі ў сваёй дзейнасці кіруецца дзеючым заканадаўствам Рэспублікі Беларусь.

36. Арганізацыя і функцыянаванне пунктаў карэкцыйна-педагагічнай дапамогі, спецыяльных класаў для дзяцей з асаблівасцямі псіхафізічнага развіцця  і класаў інтэграванага навучання  ва  Установе ажыццяўляецца  ў адпаведнасці з актамі заканадаўства Рэспублікі Беларусь.

37. Перавод (накіраванне вучняў)  у спецыяльныя  адукацыйныя ўстановы, школы-інтэрнаты для дзяцей з асаблівасцямі псіхафізічнага развіцця, а таксама спецыяльныя класы і класы інтэграванага  навучання  ажыццяўляецца  са згоды іх законных прадстаўнікоў на падставе  заключэння Цэнтра карэкцыйна-развіццёвага навучання  і рэабілітацыі.

38. Навучэнцам, якія па медыцынскіх паказчыках не могуць наведваць вучэбныя заняткі, ствараюцца ўмовы для навучання і выхавання дома. Рашэнне аб атрыманні агульнай сярэдняй адукацыі на даму прымаецца аддзелам адукацыі, спорту і турызму раённага выканаўчага камітэта на аснове заявы вучня (законнага прадстаўніка непаўналетнега навучэнца) і заключэння ўрачэбна-кансультатыўнай камісіі. Пералік медыцынскіх паказанняў для такога навучання вызначаецца Міністэрствам аховы здароўя Рэспублікі Беларусь, а парадак навучання і выхавання – Міністэрствам адукацыі Рэспублікі Беларусь. 

39. Ва Установе можа быць адкрыта групы падоўжанага дня для навучэнцаў, якія атрымліваюць адукацыю на І ступені агульнай сярэдняй адукацыі.

40. Ва Установе з улікам пажаданняў бацькоў могуць стварацца групы кароткачасовага знаходжання дзяцей, якія не наведваюць Установу (у тым ліку і на платнай аснове): 

40.1. агульнага прыначэння (вячэрнія, выхаднога дня, прагулач-ныя);

40.2. фізкультурна-аздараўленчыя;

40.3. эстэтычнага напрамку;

40.4. па падрыхтоўцы да школы;

40.5. адаптацыі і іншыя.

41. У адпаведнасці  з патрабаваннямі  санітарных правіл і норм у групах  падоўжанага дня  арганізуецца двухразовае  харчаванне навучэнцаў за кошт сродкаў іх законных прадстаўнікоў. 

42. Харчаванне дзяцей дашкольнага ўзросту арганізуецца ў адпаведнасці з нормамі харчавання дзяцей ва Установе, зацверджанымі  Пастановай Міністэрства адукацыі Рэспублікі Беларусь, Міністэрства аховы здароўя Рэспублікі Беларусь, Міністэрства гандлю Рэспублікі Беларусь.

Харчаванне дзяцей 6 гадоў і больш позняга ўзросту арганізуецца ў адпаведнасці з нормамі для дзяцей дадзенай узроставай катэгорыі, устаноўленымі заканадаўствам Рэспублікі Беларусь.  

43. У групах з кароткачасовым знаходжаннем дзяцей харчаванне арганізуецца пры ўмове іх знаходжання ва Установе   3,5 і больш  гадзін.
44. Для харчавання навучэнцаў могуць выкарыстоўвацца прадукты з прышкольнага ўчастка і дапаможнай гаспадаркі; сродкі, якія выдзяляюць Установе арганізацыі і фізічныя асобы.

45. Установа можа мець бібліятэку, вучэбныя майстэрні, вучэбна-  доследны ўчастак, дзейнасць якіх ажыццяўляецца ў парадку, устаноўленым Міністэрствам адукацыі Рэспублікі Беларусь.

46. Медыцынскае абслугоўванне навучэнцаў ажыццяўляецца ўстановамі аховы здароўя, якія забяспечваюць кантроль за станам здароўя навучэнцаў, ажыццяўляюць правядзенне лячэбна-прафілактычных і аздараўленчых мерапрыемстваў, кантроль за выкананнем патрабаванняў санітарных правілаў і нормаў у частцы арганізацыі адукацыйнага працэсу, удзельнічаюць у гігіенічным выхаванні і фарміраванні навыкаў здаровага ладу жыцця. 

ГЛАВА  4

АРГАНІЗАЦЫЯ АДУКАЦЫЙНАГА ПРАЦЭСУ
47. Адукацыйны працэс пры рэалізацыі адукацыйных праграм агульнай сярэдняй адукацыі ва Установе арганізуецца ў адпаведнасці з устаноўленымі Кодэксам Рэспублікі Беларусь аб адукацыі асноўнымі патрабаваннямі да арганізацыі адукацыйнага працэсу пры рэалізацыі адукацыйных праграм агульнай сярэдняй адукацыі.

48. Арганізацыя адукацыйнага працэсу пры рэалізацыі адукацыйных праграм агульнай сярэдняй адукацыі ў межах навучальнага года ажыццяўляецца па чвэрцях. Працягласць навучальнага года і тэрміны выпускных экзаменаў вызначаюцца Міністэрствам адукацыі Рэспублікі Беларусь. 
49. Для навучэнцаў Установы пры засваенні зместу адукацыйнай праграмы дашкольнай адукацыі, адукацыйных праграм агульнай сярэдняй адукацыі ўстанаўліваюцца канікулы на працягу навучальнага года і летнія канікулы, а для навучэнцаў І і ІІ класаў дадатковыя канікулы працягласцю адзін тыдзень.

50. Арганізацыя адукацыйнага працэсу пры рэалізацыі адукацыйнай праграмы дашкольнай адукацыі ажыццяўляецца на працягу  каляндарнага года. 

У летні перыяд пераважае аздараўленчая работа. 

51. Рэжым работы дашкольнай групы вызначаецца Установай з улікам пажаданняў законных прадстаўнікоў выхаванцаў. Дашкольная група  працуе ва ўмовах пяцідзённага працоўнага тыдня  з  рэжымам знаходжання выхаванцаў 10,5 гадзін. 

51. Выхаванцы аб’яднаны ў рознаўзроставую групу, колькасць дзяцей у рознаўзроставай групе не павінна  перавышаць 12 выхаванцаў.

52. Групы кароткачасовага знаходжання выхаванцаў функцыянуюць  па гібкаму рэжыму ад 2 да 5 разоў  у тыдзень, ад 2 да 7 гадзін у дзень, у залежнасці ад пажаданняў законных прадстаўнікоў выхаванцаў.                 

53.  Установа працуе ў рэжыме 6-дзённага школьнага тыдня, у які ўваходзяць 5-дзённы вучэбны тыдзень і адзін дзень для правядзення спартыўна-масавых, фізкультурна-аздараўленчых і іншых выхаваўчых мерапрыемстваў, арганізацыі працоўнага навучання, у тым ліку вучэбных заняткаў на вучэбна-вытворчых аб’ектах, у міжкольным вучэбна-вытворчым камбінаце.
54. Штодзённая  колькасць, паслядоўнасць і працягласць вучэбных заняткаў вызначаецца  раскладам вучэбных заняткаў, які складаецца ў адпаведнасці з патрабаваннямі санітарных нормаў, правілаў і гігіенічных нарматываў, і зацвярджаецца дырэктарам Установы. 

55. Працягласць заняткаў у І класе Установы – 35 хвілін, у ІІ – ХІ класах – 45 хвілін. Працягласць перапынкаў памiж вучэбнымі заняткамі і факультатыўнымі заняткамі вызначаецца Установай зыходзячы з канкрэтных умоў яе дзейнасці, арганiзацыi харчавання вучняў i iх адпачынку ў адпаведнасцi з патрабаваннямi санiтарных нормаў, правілаў і гігіенічных нарматываў.

56.  Асноўнымі формамі арганізацыі адукацыйнага працэсу:

56.1 пры рэалізацыі адукацыйнай
 праграмы дашкольнай адукацыі з’яўляецца гульня, занятак;

56.2. пры рэалізацыі адукацыйных праграм агульнай сярэдняй адукацыі – вучэбныя заняткі: урок, назіранне, экскурсія і іншыя заняткі. 

56.3. Дадаткова ва Установе праводзяцца факультатыўныя, стымулюючыя, падтрымліваючыя заняткі, практыка, вучэбна-палявыя зборы, грамадска карысная праца.
57. Напаўняльнасць групы для арганізацыі факультатыўных, стымулюючых і падтрымліваючых заняткаў павінна складаць:

не менш за тры навучэнца пры правядзенні факультатыўных заняткаў;

не менш за тры навучэнца пры правядзенні стымулюючых, падтрымліваючых заняткаў.
58. Факультатыўныя заняткі, плануюцца асобным раскладам, які зацвярджаецца кіраўніком Установы.

59. Саставы груп для правядзення факультатыўных заняткаў пры рэалізацыі адукацыйных праграм агульнай сярэдняй адукацыі зацвярджаюцца загадам кіраўніка Установы. 
60. Арганізацыя адукацыйнага працэсу ажыццяўляецца ў адпаведнасці з вучэбнымі планамі і вучэбнымі праграмамі,  якія распрацаваны на аснове адукацыйных стандартаў дашкольнай і агульнай сярэдняй адукацыі.

61. Вучэбныя планы распрацоўваюцца і зацвярджаюцца дырэктарам Установы, узгадняюцца з аддзелам адукацыі, спорту і турызму Смаргонскага райвыканкама.

62. Выкладанне вучэбных прадметаў, факультатыўных заняткаў ажыццяўляецца па вучэбных праграмах, зацверджаных Міністэрствам адукацыі Рэспублікі Беларусь.

63. Установа стварае ўмовы для правядзення арганізацыйна-выхаваўчай работы, работы ў гуртках, работы грамадскіх арганізацый (аб’яднанняў) работнікаў і навучэнцаў. Арганізацыйна-выхаваўчая работа ажыццяўляецца ў адпаведнасці з планамі і праграмамі выхавання, якія зацвярджаюцца Установай.  Работа ў гуртках і секцыях арганізуецца ў адпаведнасці з дзеючым Статутам Установы.
64. Вывучэнне вучэбных прадметаў пры засваенні зместу адукацыйных праграм  агульнай сярэдняй адукацыі ва Установе ажыццяўляецца на базавым узроўні. Базавы ўзровень вывучэння вучэбнага прадмета – вывучэнне зместу адпаведнага вучэбнага прадмета, якое з'яўляецца абавязковым пры засваенні вучэбнай праграмы па гэтым вучэбным прадмеце.

65. Базавы, павышаны і паглыблены ўзроўні авалодвання ведамі ва  Установе ў межах патрабаванняў дзяржаўнага адукацыйнага стандарту агульнай  сярэдняй адукацыі вызначаюцца вучэбнымі планамі і вучэбнымі праграмамі, якія зацвярджаюцца Міністэрствам адукацыі Рэспублікі Беларусь.

66. Навучанне хворых дзяцей, дзяцей з асаблівасцямі псіхафізічнага развіцця і дзяцей-інвалідаў можа ажыццяўляцца ў інтэграваных класах Установы,  дома па індывідуальных вучэбных планах. Навучанне такіх дзяцей ажыццяўляецца ў адпаведнасці з нарматыўнымі прававымі  актамі Рэспублікі Беларусь.

67. Навучэнцам, якія па медыцынскіх паказаннях часова ці пастаянна не могуць наведваць вучэбныя заняткі ва Установе,  ствараюцца ўмовы для навучання і выхавання на даму. Рашэнне аб навучанні і выхаванні на даму  прымаецца аддзелам  адукацыі, спорту і турызму Смаргонскага райвыканкама на аснове заявы законных прадстаўнікоў  вучняў і заключэння  ўрачэбна-кансультацыйнай камісіі.

Навучанне і выхаванне  на даму ажыццяўляецца  Установай па месцу жыхарства навучэнца.

68. Установа можа прадастаўляць навучэнцу па заяве яго законных прадстаўнікоў магчымасць атрымаць пачатковую, базавую, агульную сярэднюю адукацыю самастойна (у сям’і) пры наяўнасці адпаведных умоў па ўзгадненні з аддзелам  адукацыі, спорту і турызму Смаргонскага райвыканкама і пры захаванні магчымасці на любым этапе навучання прадоўжыць адукацыю ва Установе ў адпаведнасці з вынікамі атэстацыі.

69. Рашэнне аб навучанні вучня самастойна (у сям’і) і яго атэстацыі прымаецца педагагічным саветам Установы і зацвярджаецца загадам дырэктара. У загадзе ўказваюцца прадметы (прадмет), тэрмін навучання, вучэбныя праграмы (праграма) для самастойнага засваення, формы правядзення атэстацыі за чвэрць (або паўгоддзе) ці за год.

70. Навучэнец, які навучаецца самастойна (у сям’і), вызваляецца ад наведвання ўрокаў па вучэбных прадметах (прадмеце) на працягу ўстаноўленага тэрміну і лічыцца ў спісах кантынгенту навучэнцаў Установы ў класным журнале ў графах аб наведванні навучэнцамі заняткаў па прадметах (па прадмеце) робіцца адпаведны запіс.

71. Навучанне вучня самастойна (у сям`і) можа быць спынена рашэннем педагагічнага савета па яго заяве, заяве яго законных прадстаўнікоў, хадатайніцтве настаўніка або дырэктара Установы, калі пры праходжанні прамежкавай атэстацыі за чвэрць (або паўгоддзе) ці за год вучань не пацвярджае неабходны ўзровень ведаў.

72. Рашэнне педагагічнага савета ў тыднёвы тэрмін даводзіцца  да ведама навучэнца і яго законных  прадстаўнікоў, пасля чаго навучэнец ва ўстаноўленым парадку павінен наведваць  заняткі ў класе.

73. Педагагічны  савет на падставе  адзнак, якія выстаўлены педагагічнымі  работнікамі навучэнцу, што навучаецца самастойна (у сям`і), у канцы навучальнага года прымае  рашэнне аб пераводзе яго ў наступны клас або паўторным навучанні ў тым жа класе. У апошнім выпадку навучэнец пазбаўляецца права на навучанне самастойна (у сям`і).

74. Навучэнцы выпускных класаў, якія  навучаліся  самастойна (у сям`і), здаюць выпускныя экзамены разам з класам у тэрміны правядзення іх ва Установе. Выдача  дакументаў аб адукацыі  ажыццяўляецца на агульных падставах.

75. Адукацыйны працэс пры рэалізацыі адукацыйных праграм агульнай сярэдняй адукацыі для адораных і таленавітых навучэнцаў, а таксама для навучэнцаў, якія па ўважлівых прычынах пастаянна або часова на працягу навучальнага года не могуць наведваць вучэбныя заняткі і праходзіць ва ўстаноўленыя тэрміны атэстацыю, можа ажыццяўляцца індывідуальна ў адпаведнасці з індывідуальным вучэбным планам.

76. Пры арганізацыі адукацыйнага працэсу індывідуальна ў адпаведнасці з індывідуальным вучэбным планам навучэнец можа асвойваць самастойна змест асвойваемай ім адукацыйнай праграмы агульнай сярэдняй адукацыі часткова або поўнасцю.

77. Для вырашэння пытання аб арганізацыі адукацыйнага працэсу індывідуальна ў адпаведнасці з індывідуальным вучэбным планам навучэнец  або яго законны прадстаўнік падае заяву на імя дырэктара Установы.
Рашэнне аб арганізацыі адукацыйнага працэсу індывідуальна ў адпаведнасці з індывідуальным вучэбным планам (аб адмове ў арганізацыі адукацыйнага працэсу індывідуальна ў адпаведнасці з індывідуальным вучэбным планам) дырэктар Установы прымае на працягу дзесяці каляндарных дзён з дня падачы заявы навучэнцам (законным прадстаўніком непаўналетняга навучэнца).

78. Рашэнне аб тэрмінах і формах правядзення атэстацыі навучэнца, які асвойвае змест адной з адукацыйных праграм агульнай сярэдняй адукацыі ў адпаведнасці з індывідуальным вучэбным планам, прымаецца Установай і даводзіцца да ведама навучэнца або законнага прадстаўніка ў пісьмовай форме на працягу пяці каляндарных дзён з дня прыняцця дырэктарам Установы рашэння аб арганізацыі адукацыйнага працэсу індывідуальна ў адпаведнасці з індывідуальным вучэбным планам.

79. Навучэнец, якi асвойвае змест адной з адукацыйных праграм агульнай сярэдняй адукацыі ў адпаведнасці з індывідуальным вучэбным планам, лiчыцца ў спiсах навучэнцаў Установы. У класным журнале ў графе аб наведваннi навучэнцамі вучэбных заняткаў па вучэбным прадмеце (вучэбных прадметах), па якім матэрыял у адпаведнасці з вучэбнай праграмай ён асвойвае самастойна, робiцца запiс – «вывучае самастойна ў адпаведнасці з індывідуальным вучэбным планам».

80. Арганізацыя адукацыйнага працэсу навучэнца ў адпаведнасці з iндывiдуальным вучэбным планам можа быць спынена:

па заяве навучэнца або яго законнага прадстаўніка;

па рашэнню Установы, калі навучэнец па выніках атэстацыі атрымаў гадавую адзнаку 0 (нуль) балаў па адным з вучэбных прадметаў, па якім матэрыял у адпаведнасці з індывідуальным вучэбным планам ён асвойваў самастойна.

81. Рашэнне аб спыненні арганізацыі адукацыйнага працэсу навучэнца ў адпаведнасці з індывідуальным вучэбным планам прымаецца дырэктарам Установы і ў тыднёвы тэрмiн даводзiцца да ведама навучэнца або яго законнага прадстаўнiка.
82.  Установа можа забяспечыць атрыманне агульнай базавай і агульнай сярэдняй адукацыі ў парадку экстэрнату ў адпаведнасці з загадам аддзела адукацыі, спорту і турызму Смаргонскага райвыканкама  і заканадаўствам Рэспублікі Беларусь.
83. Інтэграванае навучанне дзяцей з асаблівасцямі псіхафізічнага развіцця ажыццяўляецца ў класах інтэграванага навучання ў адпаведнасці з нарматыўнымі прававымі актамі Рэспублікі Беларусь і арганізуецца па вучэбных планах і праграмах адпаведнага тыпу спецыяльнай агульнаадукацыйнай школы для  дзяцей з  асаблівасцямі псіхафізічнага развіцця. Гэтыя навучэнцы, акрамя  дзяцей  з інтэлектуальнай недастатковасцю, атрымліваюць агульную базавую ці агульную  сярэднюю адукацыю.

Патранат дзяцей з асаблівасцямі псіхафізічнага развіцця ажыцяўляецца на працягу 2 гадоў пасля атрымання адукацыі ва Установе згодна з Палажэннем аб патранаце дзяцей з асаблівасцямі псіхафізічнага развіцця, зацвержанным Міністэрствам адукацыі Рэспублікі Беларусь.

84. Выхаваўчую работу з навучэнцамі класа Установы пры рэалізацыі адукацыйных праграм агульнай сярэдняй адукацыі арганізуе настаўнік, які выконвае абавязкі класнага кіраўніка.
85. Па завяршэнню навучальнага года:

85.1. з навучэнцамі Х класа праводзяцца абавязковыя 5-дзённыя вучэбна-палявыя зборы (юнакі) і 5-дзённая медыцынская практыка (дзяўчаты), на якія выдзяляецца па 30 вучэбных гадзін; 
85.2. з навучэнцамі V–VIII класаў Установы на працягу 5 дзён па 3 вучэбныя гадзіны на дзень праводзіцца працоўная практыка (усяго 15 вучэбных гадзін на клас). Тэрміны, парадак арганізацыі працоўнай практыкі, зыходзячы з мясцовых умоў, вызначае дырэктар Установы.
86. Парадак прыёму, пераводу, адлічэння і выпуску навучэнцаў, іх атэстацыя, арганізацыя выпускных экзаменаў ажыццяўляецца ў парадку, які ўстаноўлены Міністэрствам адукацыі Рэспублікі Беларусь.

87. Атрыманне адукацыі суправаджаецца цякучай, прамежкавай і выніковай атэстацыяй па вучэбных прадметах. 
88. Атэстацыя навучэнцаў (цякучая, прамежкавая і выніковая) ажыццяўляецца ў мэтах вызначэння адпаведнасці вынікаў вучэбнай дзейнасці  навучэнцаў патрабаванням адукацыйных стандартаў і вучэбных праграм. 

89. вучэбнай дзейнасці навучэнцаў. У ІІІ – ХІ класах вынікі вучэбнай дзейнасці  вучняў ацэньваюцца ў балах.

90. У ІІІ – ХІ класах навучэнцы вядуць дзённікі, у якіх выстаўляюцца іх бягучыя, прамежкавыя, гадавыя адзнакі, запісваюцца заўвагі настаўнікаў,  дырэктара і яго намеснікаў. Узоры  дзённікаў для ІІІ – ІV і V – ХІ  класаў зацвярджаюцца Міністэрствам адукацыі Рэспублікі Беларусь.

91. Пры правядзенні прамежкавай і выніковай атэстацыі ажыццяўляецца адзнака паводзін навучэнцаў, якая вызначаецца наступнымі характарыстыкамі: “прыкладныя” , “здавальняючыя, “нездавальняючыя”. Крытэрыі ацэнкі паводзін вучняў вызначаюцца Міністэрствам адукацыі Рэспублікі Беларусь 
92. Выніковая атэстацыя праводзіцца па завяршэнні навучальнага года, навучання і выхавання на II і III ступенях агульнай сярэдняй адукацыі.

93. Выніковая атэстацыя па завяршэнні навучальнага года выражаецца ў выстаўленні адзнак за год (гадавых адзнак) з улікам вынікаў прамежкавай атэстацыі ў бягучым навучальным годзе.

94. Выніковая атэстацыя па завяршэнні навучання і выхавання на II і III ступенях агульнай сярэдняй адукацыі выражаецца ў выстаўленні выніковых адзнак па вучэбных прадметах, па якіх праводзяцца выпускныя экзамены, з улікам гадавой і экзаменацыйнай адзнак.

95. Пералік вучэбных прадметаў, па якіх праводзяцца выпускныя экзамены, формы правядзення выпускных экзаменаў вызначаюцца Міністэрствам адукацыі Рэспублікі Беларусь. 

96. У выпадку вызвалення навучэнцаў ад выпускных экзаменаў  за перыяд навучання на ўзроўнях агульнай  базавай і агульнай сярэдняй адукацыі выніковая атэстацыя праводзіцца на аснове гадавых адзнак.

Пералік захворванняў, якія з’яўляюцца падставай для вызвалення навучэнцаў ад выпускных экзаменаў  за перыяд навучання  на ўзроўнях  агульнйа базавай і агульнай сярэдняй адукацыі вызначаецца Міністэрствам  аховы здароўя Рэспублікі Беларусь. Іншыя падставы для вызвалення навучэнцаў ад  выпускных экзаменаў вызначаюцца Міністэрствам адукацыі Рэспублікі Беларусь.

97. Паспяховае праходжанне выніковай атэстацыі  за перыяд навучання  на ўзроўні агульнай  базавай адукацыі дае выпускнікам права на атрыманне пасведчання аб  базавай адукацыі,    за перыяд навучання  на ўзроўні агульнай сярэдняй адукацыі – атэстата аб  агульнай сярэдняй  адукацыі.

98. Выпускнікам за  выдатныя поспехі ў навучанні і прыкладныя паводзіны за перыяд навучання  на ўзроўні агульнай базавай адукацыі выдаецца пасведчанне аб базавай адукацыі з адзнакай.

99. Выпускнікі за выдатныя поспехі ў навучанні і прыкладныя паводзіны  за перыяд навучання на ўзроўні агульнай сярэдняй адукацыі ўзнагароджваюцца залатымі, сярэбранымі медалямі з уручэннем атэстата асобага ўзору, а за асобыя поспехі ў вывучэнні асобных прадметаў пахвальнымі лістамі.

100.  Палажэнне аб залатым і сярэбраным медалях, зацвярджаецца Урадам Рэспублікі  Беларусь.

101. Навучэнцам,  якія не прайшлі выніковую атэстацыю  за перыяд навучання на ўзроўні агульнай сярэдняй адукацыі, выдаюцца даведкі  ўстаноўленага Міністэрствам адукацый Рэспублікі Беларусь узору, якія не з`яўляюцца дакументам аб агульнай сярэдняй адукацыі.

102. Узоры дакументаў  аб агульнай базавай і агульнай сярэдняй адукацыі, парадак іх запаўнення і выдача  вызначаюцца Урадам Рэспублікі Беларусь.

103. У межах сваёй  кампетэнцыі Савет Установы можа прымаць рашэнне аб маральным стымуляванні навучэнцаў і іх законных прадстаўнікоў за поспехі ў навучанні і выхаванні, удзел у грамадскай дзейнасці.

ГЛАВА 5

УДЗЕЛЬНІКІ АДУКАЦЫЙНАГА ПРАЦЭСУ

ПРАВАВЫЯ АДНОСІНЫ

104. Удзельнікамі адукацыйнага працэсу Установы з`яўляюцца выхаванцы, навучэнцы, педагагічныя работнікі, законныя прадстаўнікі дзяцей.

105. Выбар Установы, у якой будуць навучацца дзеці, ажыццяўляецца  іх законнымі прадстаўнікамі ў адпаведнасці з Кодэксам Рэспублікі Беларусь  аб  адукацыі.

106. Залічэнне дзяцей дашкольнага ўзросту ва Установу вядзецца дырэктарам па прад’яўленні наступных дакументаў: 

106.1. заявы законных прадстаўнікоў выхаванца;  

106.2. накіравання, выданага  аддзелам  адукацыі, спорту и турызму;

106.3. медыцынскай даведкі аб стане здароўя;

106.4. пасведчання аб нараджэнні дзіцяці;

106.5. заключэнне цэнтра карэкцыйна-развіваючага навучання і рэабілітацыі (для дзяцей з асаблівасцямі псіхафізічнага развіцця).

107. За дзецьмі захоўваецца места ва Установе ў выпадках: 

107.1.  іх хваробы пры ўмове прад’яўлення   медыцынскай  даведкі;

107.2. на перыяд праходжання санаторна-курортнага лячэння,  каранціна;

107.3.  на перыяд аздараўлення дзіцяці тэрмінам на 90 дзён у летні перыяд;

107.4.  па заяве, хваробе, ці адпачынку бацькоў або іншых законных прадстаўнікоў  дзяцей .

108. У іншых выпадках, не прадугледжаных  Уставам  рашэнне аб захаванні месца прымае  заснавальнік  у інтарэсах дзяцей.

109. Прыём дзяцей на працягу года вядзецца пры наяўнасці ва Установе месц.

110. Плата бацькоў  за ўтрыманне дзяцей у дашкольных групах бярэцца ва ўстаноўленых памерах і ў адпаведнасці з дзеючым заканадаўствам Рэспублікі Беларусь.

111. Для прыёму дзяцей у I клас  Установы  законныя прадстаўнікі ў перыяд з 1 чэрвеня па 28 жніўня падаюць заяву на імя дырэктара Установы і прадстаўляюць наступныя дакументы:

111.1. копію пасведчання аб нараджэнні дзіцяці;

111.2. даведку аб стане здароўя дзіцяці.

112. Рашэнне аб залічэнні дзяцей ва Установу для навучання ў I класе афармляецца загадам дырэктара Установы  не пазней за 31 жніўня і даводзіцца да іх законных прадстаўнікоў.

113. Прыём у парадку пераводу навучэнца з іншай  навучальнай  установы ва Установу  для навучання ў адпаведным класе на I і II ступенях агульнай сярэдняй адукацыі ажыццяўляецца на падставе заявы яго законных прадстаўнікоў.

114. Для залічэння ва Установу  ў парадку пераводу законныя прадстаўнікі навучэнца разам з заявай на імя дырэктара Установы прадстаўляюць наступныя дакументы:

114.1. асабовую карту навучэнца;

114.2. даведку аб стане здароўя дзіцяці.

115. Рашэнне аб залічэнні навучэнца ва Установу ў парадку пераводу для навучання ў адпаведным класе афармляецца загадам дырэктара не пазней за тры дні з дня падачы заявы і даводзіцца да законных прадстаўнікоў навучэнца.
116. Прыём асоб ва Установу  для навучання ў адпаведным класе на III ступені агульнай сярэдняй адукацыі, ажыццяўляецца на падставе заявы на імя дырэктара Установы і наступных дакументаў:

116.1. пасведчання аб агульнай базавай адукацыі;

116.2. даведкі аб паспяховасці, даведкі аб навучанні (акадэмічнай даведкі) – для асоб, адлічаных з устаноў, якія забяспечваюць атрыманне прафесіянальна-тэхнічнай або сярэдняй спецыяльнай адукацыі;

116.3. даведкі аб стане здароўя дзіцяці.

117. Рашэнне аб залічэнні асоб ва Установу для навучання ў адпаведным класе на III ступені агульнай сярэдняй адукацыі афармляецца загадам дырэктара Установы не пазней за 31 жніўня, а асоб, адлічаных з устаноў, якія забяспечваюць атрыманне прафесіянальна-тэхнічнай або сярэдняй спецыяльнай адукацыі, не пазней за тры дні з дня падачы заявы і даводзіцца да іх законных прадстаўнікоў.
118. Дырэктар Установы не мае права адмовіць у залічэнні ў Х клас асобам, якія атрымалі агульную базавую адукацыю ў гэтай Установе.

119. Ва Установу можа быць прыняты ў адпаведны клас пры прадстаўленні даведкі навучэнец, які на працягу навучальнага года або па выніках яго адлічаны або пакінуў навучанне ва ўстанове, якая забяспечвае атрыманне прафесіянальна-тэхнічнай адукацыі, ці ва ўстанове, якая забяспечвае атрыманне сярэдняй спецыяльнай адукацыі. У гэтым выпадку навучэнец працягвае навучанне ў адпаведным класе і здае выпускныя экзамены па завяршэнні агульнай сярэдняй адукацыі ва ўстаноўленым парадку.

120. Перавод навучэнцаў у iншыя  ўстановы агульнай сярэдняй адукацыі ў выпадку рэарганізацыі  або  ліквідацыі Установы забяспечваецца заснавальнікам са згоды законных прадстаўнiкоў навучэнцаў i па ўзгадненнi з установамі, у якія пераводзяцца навучэнцы.

121. Навучэнцы адлічваюцца з Установы:

121.1. у сувязі з завяршэннем навучання ва Установе;

121.2. у сувязі з пераводам у іншыя ўстановы адукацыі або ва ўстановы, якія забяспечваюць атрыманне прафесіянальна-тэхнічнай, сярэдняй спецыяльнай адукацыі;

121.3. за здзяйсненне дысцыплінарнага ўчынку, згодна арт. 128 п.2 Кодэкса Рэспублікі Беларусь аб адукацыі.

122. Рашэнне аб адлічэнні навучэнцаў з Установы  прымаецца педагагічным саветам Установы. 

123. Адлічэнне навучэнцаў з Установы афармляецца загадам дырэктара Установы з указаннем падставы і даводзіцца да законных прадстаўнікоў навучэнцаў, аддзела адукацыі, спорту і турызму Смаргонскага райвыканкама.

124. Установа  не павінна перашкаджаць пераходу (пераводу) навучэнца ў другую ўстанову, калі на гэта ёсць згода апошняй.

125. Залічэнне навучэнцаў, якія не маюць медыцынскіх і педагагічных супрацьпаказанняў да навучання  ў класы (групы) з павышаным і паглыбленым  вывучэннем  асобных вучэбных прадметаў, праводзіцца  на падставе пісьмовай заявы іх законных прадстаўнікоў, медыцынскай  даведкі аб стане здароўя  навучэнцаў.

Праверачныя іспыты і экзамены пры паступленні ў класы  (групы) з павышаным і паглыбленым вывучэннем асобных вучэбных прадметаў не праводзяцца.

126. Да педагагічных работнікаў Установы адносяцца асобы, якія рэалізуюць змест адукацыйных праграм, праграм выхавання, ажыццяўляюць навукова-метадычнае забеспячэнне адукацыі і (або) ажыццяўляюць кіраўніцтва адукацыйнай дзейнасцю Установы, яе структурнымі падраздзяленнямі.

127. Да іншых работнікаў Установы адносяцца асобы, якія ажыццяўляюць адміністратыўна-гаспадарчыя, інжынерна-тэхнічныя, вытворчыя і іншыя дапаможныя функцыі.

128. Прыём на работу педагагічных, медыцынскіх і іншых работнікаў ва Установе ажыццяўляе дырэктар у адпаведнасці з заканадаўствам Рэспублікі Беларусь.

129. На педагагічную  работу прымаюцца асобы, якія маюць вышэйшую або сярэднюю спецыяльную педагагічную адукацыю. Пры неабходнасці на педагагічную работу могуць быць прыняты асобы, якія маюць вышэйшую або сярэднюю спецыяльную непедагагічную адукацыю з умовай праходжання перападрыхтоўкі на пэўным педагагічным профілі. Спецыяльнасць педагагічнага профілю і праходжання перападрыхтоўкі павінна пацвярджацца  адпаведнымі дакументамі.

130. Працоўныя адносіны работнікаў рэгулююцца працоўным дагаворам (кантрактам) у адпаведнасці  з заканадаўствам аб працы Рэспублікі Беларусь. 

131. Правы і абавязкі педагагічных і іншых работнікаў Установы вызначаюцца Кодэксам Рэспублікі Беларусь  аб  адукацыі, іншымі  нарматыўнымі і прававымі актамі,  Статутам Установы адукацыі, службовымі абавязкамі. 

132. Асноўныя патрабаванні, што прад'яўляюцца да педагагічных работнікаў, вызначаюцца кваліфікацыйнымі характарыстыкамі, якія зацвярджаюцца ў парадку, устаноўленым заканадаўствам.
133. Службовыя абавязкі работнікаў вызначаюцца службовымі інструкцыямі, зацверджанымі дырэктарам Установы.

134. Педагагічную дзейнасць не могуць ажыццяўляць асобы:

134.1. пазбаўленыя права займацца педагагічнай дзейнасцю;

134.2. якія маюць судзімасць;

134..3. прызнаныя недзеяздольнымі або абмежавана дзеяздольнымi;

134.4. якія не маюць права займацца педагагічнай дзейнасцю ў выпадках, прадугледжаных заканадаўчымі актамі.

135. Педагагічныя работнікі маюць права на:

135.1. забеспячэнне ўмоў для ажыццяўлення сваёй прафесійнай дзейнасці;

135.2. абарону прафесійнай годнасці і гонару;

135.3.творчую ініцыятыву, свабоду выбару педагагічна абаснаваных метадаў і форм навучання і выхавання, вучэбных выданняў і сродкаў навучання;

135.4. доступ  да вучэбна-праграмнай, вучэбна-метадычнай дакументацыі, інфармацыйна-аналітычным матэрыялам;

135.5. удзел у кіраванні  Установай;

135.6. удзел у навуковай, навукова-тэхнічнай, эксперыментальнай, інавацыйнай, міжнароднай дзейнасці Установы.

135.7. павышэнне кваліфікацыі;

135.8. маральнае і матэрыяльнае заахвочванне за поспехі ў педагагічнай дзейнасці; 

135.9. аб’яднанне ў прафесійныя саюзы, другія грамадскія аб’яднанні, дзейнасць якіх не супярэчыць заканадаўству;

135.10. штомесячную кампенсацыю на набыцце навуковай і метадычнай літаратуры.

136. Педагагічны работнік абавязаны : 

136.1. ажыццяўляць сваю дзейнасць на прафесійным узроўні, які забяспечвае рэалізацыю адукацыйных праграм, праграм выхавання;

136.2. выконваць прававыя і этычныя нормы;

136.3. павышаць свой прафесійны ўзровень, праходзіць атэстацыю;

136.4. выконваць спецыяльныя ўмовы, неабходныя для атрымання адукацыі асобамі з асаблівасцямі псіхафізічнага развіцця;

136.5. весці здаровы лад жыцця і прапагандаваць яго сярод навучэнцаў;

136.6. паважаць гонар і годнасць навучэнцаў і другіх удзельнікаў адукацыйнага працэсу, выхаванцаў;

136.7. праходзіць папярэдні медыцынскі агляд пры паступленні на работу і перыядычныя медыцынскія  агляды;

136.8. іншыя правы і абавязкі, а таксама адказнасць педагагічных работнікаў Установы вызначаюцца актамі заканадаўства Рэспублікі Беларусь і службовымі інструкцыямі ;

136.9. педагагічным работнікам забараняецца выкарыстоўваць адукацыйны і выхаваўчы працэс у палітычных мэтах;

137. Іншыя правы і абавязкі, а таксама адказнасць педагагічных работнікаў вызначаюцца актамі заканадаўства Рэспублікі Беларусь і службовымі інструкцыямі.
138.  Навучэнцамі Установы  з’яўляюцца асобы, залічаныя ва Установу ва ўстаноўленным парадку для навучання і выхавання.

139. Навучэнцы Установы маюць права:

139.1. на атрыманне адукацыі ў адпаведнасці з адукацыйнымі стандартамі  агульнай сярэдняй адукацыі;

139.2. на навучанне самастойна (у сям’і), а таксама на навучанне па індывідуальным плане;

139.3. на прававую і сацыяльную абароненасць у адпаведнасці з заканадаўствам Рэспублікі Беларусь;

139.4. на выбар факультатыўных заняткаў;

139.5. на атрыманне дадатковых адукацыйных паслуг у парадку,  прадугледжаным заканадаўствам Рэспублікі Беларусь ;

139.6. на дапамогу настаўніка ў авалодванні ведамі;

139.7. на карыстанне вучэбна-наглядным абсталяваннем, падручнікамі і вучэбнымі дапаможнікамі ва ўстаноўленым парадку;

139.8. на заахвочванне і ўзнагароджванне за поспехі ў вучобе;

139.9. на адкрытую ацэнку сваіх ведаў, своечасовае паведамленне аб тэрмінах правядзення кантрольных работ, падагульняючых тэстаў, экзаменаў;

139.10. на ахову жыцця і здароўя ў працэсе навучання;

139.11. атрыманне харчавання ва  Установе на ўмовах, вызначаемых Урадам Рэспублікі Беларусь;

139.12. прадстаўляць Установу ў конкурсах, алімпіядах, аглядах, спаборніцтвах і іншых мерапрыемствах у адпаведнасці са сваімі магчымасцямі;

139.13. выбіраць і быць выбраным у органы вучнёўскага самакіравання і самакіравання Установы;

139.14. на ацэнку сваёй вучэбнай і грамадскай дзейнасці;

139.15. на ўдзел у дзіцячых і маладзёжных грамадскіх арганізацыях (аб’яднаннях), дзейнасць якіх  не супярэчыць заканадаўству Рэспублікі Беларусь.

140. Навучэнцы абавязаны: 

140.1. выконваць патрабаванні вучэбных планаў і вучэбных праграм, старанна вучыцца, авалодваць ведамі, практычнымі ўменнямі і навыкамі, быць дысцыплінаваным, клапаціцца пра гонар класа, Установы, падтрымліваць яе традыцыі
140.2. дастойна паводзіць сябе ва Установе і за яе межамі; праяўляць павагу да старэйшых і равеснікаў, міласэрнасць, чалавечнасць;

140.3. з павагай адносіцца да нацыянальнай гісторыі, культуры свайго і іншых народаў;

140.4. берагчы і ахоўваць родную прыроду і навакольны свет, іх багацце і хараство;

140.5. не дапускаць  нанясення шкоды  свайму здароўю і здароўю іншых асоб; 

140.6. падпарадкоўвацца ўказанням і загадам дырэктара і яго намеснікаў, патрабаванням педагагічных работнікаў Установы, рашэнням органаў самакіравання Установы і вучнёўскага самакіравання, выконваць Статут Установы.

140.7. не прыніжаць гонар людзей, паважаць іх погляды і перакананні;

140.8. берагчы школьную маёмасць, падтрымліваць чысціню і парадак у вучэбных кабінетах, калідорах;

140.9. на вуліцы выконваць правілы дарожнага руху;

140.10. быць апранутым у адзенне дзелавога стылю, на занятках фізкультуры –  у спартыўную форму і абутак;  

140.11. іншыя правы і абавязкі вучняў вызначаюцца заканадаўствам

Рэспублікі Беларусь;

141. Навучэнцам забараняецца:

141.1. насіць ва Установу і мець пры сабе любыя небяспечныя і нелегальныя прадметы, асабліва зброю, патроны, петарды і г.д. і прымяняць або пагражаць прымяненнем;

141.2. развязваць і правацырваць бойкі ва Установе, на прылягаючай тэрыторыі і на пазашкольных мерапрыемствах і ўдзельнічаць у іх;

141.3. парушаць грамадскі парадак;

141.4. здзяйсняць супрацьпраўныя дзеянні;

141.5. адсутнічаць на занятках без уважлівай прычыны, спазняцца на вучэбныя, факультатыўныя заняткі;

141.6. ужываць алкагольныя напіткі, мець іх, знаходзіцца пад іх уздзеяннем ва Установе і на мерапрыемствах, якія праводзяцца;

141.7. курыць у памяшканнях Установы і на яе тэрыторыі, у час пазашкольных мерапрыемстваў;

141.8. ужываць і распаўсюджваць наркатычныя і таксілагічныя рэчывы;

141.9. удзельнічаць у несанкцыяваных органамі  дзяржаўнай улады масавых мерапрыемствах;

141.10. гуляць на  занятках і перапынках у карты і іншыя азартныя гульні;

141.11. займацца крадзяжом, здзяйсняць акты вандалізму, прычыняць наўмысны ўрон маёмасці Установы, уласнасці вучняў і работнікаў Установы;

141.12. ігнараваць заўвагі, зробленыя настаўнікам або прадстаўніком Установы, выказвацца груба ці з непавагай;

141.13. сістэматычна не выконваць атрыманыя заданні ці недобрасумленна выконваць іх;

141.14. насіць у памяшканні галаўныя ўборы;

141.15. карыстацца радыёпрыёмнікамі, магнітафонамі і мабільнымі 

тэлефонамі ў час урокаў і на пазакласных мерапрыемствах;

141.16. насіць ва Установе адзенне, якое не адпавядае школьнаму этыкету;

141.17. выкарыстоўваць ненарматыўную лексіку.      

142. За парушэнне Статута і Правілаў унутранага распарадку Установы, здзяйсненне дысцыплінарнага праступка да   навучэнца  могуць быць прыменены наступныя меры дысцыплінарнага спагнання ў адпаведнасці з арт. 126-128 Кодэкса Рэспублікі Беларусь аб адукацыі:


заўвага;

вымова;

адлічэнне;


разгледжанне яго парушэння на педагагічным савеце Установы;


разгледжанне яго парушэння на савеце Установы;


разгледжанне парушэння на камісіі па справах непаўналетніх.


Заўвага або вымова дырэктара навучэнцу аб’яўляецца загадам па Установе. Загад аб пакаранні навучэнца даводзіцца да ведама законных прадстаўнікоў у пяцідзенны тэрмін шляхам уручэння копіі (выпіскі) загада або накіравання пачтовай карэспандэнцыяй па месцы жыхарства.Да дысцыплінарнай адказнасці прыцягваюцца навучэнцы, якія дасягнулі на момант здзяйснення дысцыплінарнага праступка ўзросту 14 гадоў, навучэнцы з асаблівасцямі псіхафізічнага развіцця – 17 гадоў.

142.   Законныя прадстаўнікі  навучэнцаў маюць права :

142.1. выбіраць для навучання дзіцяці Установу;

142.2. выбіраць і быць выбранымі ў Савет Установы, папячыцельскі савет, ствараць бацькоўскія аб’яднанні;

142.3. патрабаваць ад кіраўніцтва і педагагічных работнікаў Установы стварэння належных умоў утрымання і харчавання дзяцей, паўнацэннай адукацыі і выхавання ў адпаведнасці з індывідуальнымі асаблівасцямі і здольнасцямі дзяцей, паважлівых адносін да асобы дзіцяці;

142.4. выбіраць факультатыўныя заняткі і гурткі, якія існуюць ва Установе;

142.5. атрымліваць своечасовую кваліфікаваную кансультацыю і неабходную практычную дапамогу педагогаў па пытаннях навучання і выхавання дзіцяці ў сям’і  і ва Установе;

142.6. атрымліваць інфармацыю  аб усіх відах абследвання  (медыцынскіх, псіхалагічных і педагагічных) дзіцяці;

1427. прымаць удзел у абмеркаванні пытанняў навучання і выхавання дзяцей, абараняць законныя правы і інтарэсы дзяцей.

142.8.   аказваць спонсарскія паслугі.

143. Законныя прадстаўнікі навучэнцаў абавязаны :

143.1. ствараць умовы, неабходныя для  паўнацэннага развіцця дзіцяці;

143.2. паважаць годнасць  дзіцяці і годнасць іншых удзельнікаў адукацыйнага працэсу;

143.3. захоўваць і ўмацоўваць фізічнае і псіхічнае здароўе дзяцей;

143.4. уважліва адносіцца да работнікаў Установы, ажыццяўляць пераемнасць у выхаванні дзяцей у сям’і  і ва Установе;

143.5.   рэгулярна наведваць бацькоўскія сходы, цікавіцца вучобай і жыццём дзяцей ва Установе;
143.6. іншыя правы і абавязкі законных прадстаўнікоў навучэнцаў Установы вызначаюцца заканадаўствам Рэспублікі Беларусь;

143.7. законныя прадстаўнікі навучэнцаў Установы ў адпаведнасці з заканадаўствам   Рэспублікі Беларусь нясуць адказнасць  за  выхаванне дзяцей у адпаведнасці з заканадаўствам Рэспублікі Беларусь.

ГЛАВА 6

КІРАВАННЕ УСТАНОВАЙ

144. Кіраванне Установай ажыццяўляецца ў адпаведнасці з Кодэксам Рэспублікі Беларусь аб адукацыі, іншымі актамі заканадаўства, у тым лiку Палажэннем аб   установе   агульнай сярэдняй  адукацыі   (ад  20 снежня 2011 г. №283), Статутам Установы i будуецца на спалучэнні прынцыпаў адзінаначалля і самакіравання. 
145. Непасрэднае кіраўніцтва Установай ажыццяўляе яе кіраўнік (дырэктар), які назначаецца на пасаду і вызваляецца ад пасады заснавальнікам.

146. Асноўным органам самакіравання Установы з’яўляецца Савет, які ўзначальвае яе дырэктар.  У склад Савета ўваходзяць педагагічныя работнікі, навучэнцы і іх законныя прадстаўнікі, а таксама могуць уваходзіць прадстаўнікі грамадскіх аб’яднанняў, органаў дзяржаўнага кіравання адукацыі. 

146.1. Колькасны састаў Савета фарміруецца ў наступнай прапорцыі: 

25% - 2 чалавекі – прадстаўнікі навучэнцаў Установы, іх законных прадстаўнікоў; 

75% - 6 чалавек – прадстаўнікі працоўнага калектыву, мясцовых выканаўчых і распарадчых органаў, іншых дзяржаўных органаў, грамадскіх аб'яднанняў, іншых арганізацый .

146.2. Тэрмін паўнамоцтваў Савета – 1 год.

147. Ва Установе ствараецца педагагічны савет. Педагагічны савет з’яўляецца калегійным органам, які разглядае пытанні арганізацыі адукацыйнага працэсу, вызначае шляхі рэалізацыі зместу адукацыі, правядзенне атэстацыі і выпуску вучняў, павышэнне якасці адукацыі, прафесійнага ўзроўню педагагічных работнікаў і іншыя пытанні адукацыйнай дзейнасці Установы. 
148. Ва Установе ствараецца папячыцельскі савет. Папячыцельскі савет з’яўляецца органам самакіравання Установы і ствараецца з мэтай садзейнічання ў забеспячэнні яе дзейнасці і развіцця. У састаў папячыцельскга савета ўваходзяць законныя прадстаўнікі навучэнцаў, педагагічныя работнікі, прадстаўнікі грамадскіх арганізацый. Вышэйшым органам кіравання папячыцельскім саветам з’яўляецца агульны сход. Узначальвае агульны сход папячыцельскага савета старшыня, які выбіраецца на 3 гады. 

149. Органы самакіравання Установы  ствараюцца і ажыццяўляюць сваю дзейнасць у адпаведнасці з:


Палажэннем аб савеце ўстановы адукацыі, зацверджаным пастановай Міністэрства адукацыі Рэспублікі Беларусь ад 18 ліпеня 2011 г. № 84 (Национальный реестр правовых актов Республики Беларусь, 2011 г., № 95, 8/24039);


Палажэннем аб педагагічным савеце ўстановы агульнай сярэдняй адукацыі, Палажэннем аб бацькоўскім камітэце ўстановы агульнай сярэдняй адукацыі, зацверджанымі пастановай Міністэрства адукацыі Рэспублікі Беларусь ад 28 чэрвеня 2011 г. № 47 (Национальный реестр правовых актов Республики Беларусь, 2011 г., № 124, 8/24340);


Палажэннем аб папячыцельскім савеце ўстановы адукацыі, зацверджаным пастановай Міністэрства адукацыі Рэспублікі Беларусь ад 25 ліпеня 2011 г. № 146 (Национальный реестр правовых актов Республики Беларусь, 2011 г., № 99, 8/24094).

150. Дырэктар Установы: 

узначальвае Установу, кіруе яе работай, забяспечвае ўзаемадзеянне з зацікаўленымі; 

нясе адказнасць за вынікі работы Установы ў адпаведнасці з заканадаўствам; 

дзейнічае ад імя Установы без даверанасці, прадстаўляе яе ва ўсіх арганізацыях; 

у межах сваёй кампетэнцыі выдае загады і дае ўказанні, выкананне якіх абавязкова для ўсіх работнікаў і навучэнцаў; 

прымае на работу і звальняе педагагічных і іншых работнікаў Установы, заключае (працягвае, скасоўвае) з імі працоўныя дагаворы (кантракты), прымяняе да iх меры заахвочвання, дысцыплінарнага спагнання;
зацвярджае структуру i штатны расклад Установы згодна з тыпавымі штатамі і зацверджанымі нарматывамі колькасці работнікаў у межах сродкаў, што выдзяляюцца на аплату працы; 

арганізуе работу Установы па разглядзе зваротаў грамадзян і юрыдычных асоб, вядзенні кнігі заўваг і прапаноў, ажыццяўленні адміністрацыйных працэдур. Пры неабходнасці ўносіць прапановы па такіх зваротах на разгляд заснавальніка; 

ажыццяўляе асабісты прыём грамадзян і прадстаўнікоў юрыдычных асоб; 

ажыццяўляе iншыя паўнамоцтвы, прадугледжаныя заканадаўствам.

ГЛАВА 7

МАТЭРЫЯЛЬНА-ТЭХНІЧНАЯ БАЗА

І ФІНАНСАВА-ГАСПАДАРЧАЯ ДЗЕЙНАСЦЬ УСТАНОВЫ 

151. Фінансаванне Установы ажыццяўляецца за кошт сродкаў  мясцовага бюджэту і іншых крыніц, што не забаронены заканадаўствам Рэспублікі Беларусь.

152. Дадатковымі крыніцамі фінансавання Установы з`яўляюцца:

152.1. атрыманыя ў адпаведнасці з заканадаўствам Рэспублікі Беларусь прыбыткі ад аказання платных адукацыйных паслуг;

152.2. спонсарская дапамога юрыдычных асоб, індывідуальных прадпрымальнікаў;

152.3. і іншыя крыніцы,  не забароненыя заканадаўствам Рэспублікі Беларусь.

153. Установа можа ажыццяўляць адукацыйную дзейнасць па ака-занню платных дадатковых адукацыйных паслуг, якія не фінансуюцца з рэспубліканскага або мясцовага бюджэту.

154. Аказанне платных дадатковых адукацыйных паслуг не можа ажыццяўляцца ў замен або ў рамках адукацыйнай дзейнасці, фінансуемых за кошт сродкаў рэспубліканскага і мясцовых бюджэтаў.

155. Аказанне Установай платных адукацыйных паслуг навучэнцам ажыццяўляецца дабравольна і са згоды законных прадстаўнікоў навучэнцаў  на падставе дагавора.

156. Кошт платных адукацыйных паслуг ажыццяўляецца Установай 

у адпаведнасці з заканадаўствам Рэспублікі Беларусь з улікам эканамічна- абаснаваных затрат, неабходных для іх аказання, і зацвярджаюцца кіраўніком Установы.

157. Смаргонскі райвыканкам  выдзяляе Установе неабходныя ёй збудаванні і памяшканні, абсталяванне, інжынерныя камунікацыі, якія  знаходзяцца  ў аператыўным выкарыстанні (кіраванні)  Установы. 

158. Установа мае:

158.1. памяшканні, кабінеты, майстэрні, пляцоўкі, забяспечаныя мэбляй, інвентаром, сродкамі навучання, неабходнымі для арганізацыі адукацыйнага працэсу, памяшканні для педагагічных і тэхнічных работнікаў;

158.2. памяшканні для заняткаў фізічнай культурай і спортам;

158.3. iншую маёмасць у адпаведнасці з санітарнымі нормамі, правіламі і гігіенічнымі нарматывамі.

158.4. неабходныя сродкі навучання: прыборы, абсталяванне, інструменты, вучэбна-наглядныя дапаможнікі, камп’ютары, камп’ютарныя сеткі, аўдыавізуальныя сродкі і іншыя матэрыяльныя аб'екты, неабходныя для рэалізацыі адукацыйнай праграмы.
159. Педагагічныя работнікі, навучэнцы  і іх законныя  прадстаўнікі ў адпаведнасці  з заканадаўствам Рэспублікі Беларусь  нясуць адказнасць  за пашкоджанне памяшканняў і збудаванняў, вучэбна-нагляднага   абсталявання і інвентару  Установы ў адпаведнасці  з заканадаўствам Рэспублікі Беларусь.

160. Аплата працы работнікаў Установы ажыццяўляецца ў адпаведнасці з заканадаўствам  Рэспублікі Беларусь.          

161.  Маёмасць Установы складае:   

161.1. маёмасць, замацаваная ўласнікам;

161.2. прадукцыя і адходы, атрыманыя Установай ад выкарыстання маёмасці  ўласніка;

161.3. маёмасць, набытая па  дагаварах або іншых падставах.

162.   Крыніцамі  фарміравання маёмасці і фінансавых рэсурсаў Установы з`яўляюцца : 

162.1. бюджэтныя і пазабюджэтныя сродкі;

162.2. маёмасць, якая  перададзена Установай  уласнікам;

162.3. сродкі бацькоў (асоб, якія іх замяняюць), добраахвотныя ўзносы, ахвяраванні арганізацый, прадпрыемстваў і фізічных асоб ;

162.4. прыбыткі  ад аказання  дадатковых платных паслуг;

162.5. іншыя крыніцы ў адпаведнасці з дзеючым заканадаўствам;

162.6. крэдыты банкаў і другіх фінансавых Устаноў .

163.  Установа можа ажыццяўляць  наступныя віды  эканамичнай дзейнасці:                                                                                                                

163.1. агульная сярэдняя адукацыя          

                     80210

163.2. дашкольная адукацыя                                                       80101

163.3. вырошчванне  гародніны,  яе  насення і расады              01121

163.4. прадастаўленне паслуг сталовай пры прадпрыемствах  

                      і ўстановах                                                                        55510                                                                                  

163.5. здача ў наём  уласнай  нерухомай маёмасці                     70200                                                                                                            
163.6. прадастаўленне  сакратарскіх паслуг  і паслуг па           

           перакладу                                                                          74850

         163.7. дзейнасць танцавальных залаў, пляцовак,

                     дыскатэк                                                                                 92342

163.8. дзейнасць бібліятэк                                                              92512      

      
163.9. іншая дзейнасць   па арганізацыі  адпачынку                   

                   і забаў не ўключаных у іншыя групоўкі                          92720                                                                         

163.10. аптовы гандаль ломам і адходамі чорных і                     

                      каляровых металаў                                                               51571

163.11. аптовы гандаль неметалічнымі адходамі і                      

                      неметалічным  ломам                                                           51579                                                                         

164. Установа арганізуе ліцэнзаваны від дзейнасці :                

164.1. ахова юрыдычнай асобай аб’ектаў, якія ёй належаць        64007   

ГЛАВА 8

СПЫНЕННЕ ДЗЕЙНАСЦІ УСТАНОВЫ

165. Рэарганізацыя і спыненне дзейнасці Установы (ліквідацыя) ажыццяўляецца па рашэнню раённага выканаўчага камітэта, суда і іншых упаўнаважаных дзяржаўных органаў у адпаведнасці з заканадаўствам Рэспублікі Беларусь. 
166. У выпадку спынення дзейнасці Установы, ануліравання, спынення дзейнасці спецыяльнага дазволу (ліцэнзіі) на адукацыйную дзейнасць Установы заснавальнік прымае меры па пераводу навучэнцаў з іх згоды, згоды законных прадстаўнікоў непаўналетніх навучэнцаў у іншыя ўстановы адукацыі.  

